
				এই পাতাটির মুদ্রণ সংশোধন করা প্রয়োজন। 
[ s२e }
অনুপমা এইরূপ চিন্তা করিয়া ময়ূরকে বিষমিশ্রিত অন্ন দিয়াছিল। অনুরাগমত্ত ও খলের আয়ত্ত স্ত্রীগণ কি না করিয়া থাকে । ৬৯ ৷
বিষমিশ্রিত পান ও ভোজন দ্বারা অনুপমা কর্তৃক পরিচর্য্যমাণ ঐ ময়ূরের সুন্দর কান্তি আরও বদ্ধিত হইয়াছিল। ৭০ ৷
অনুপমা ময়ূরকে সুস্থ দেখিয়া রহস্তভেদশঙ্কায় ভীতা এবং শোকে ও রোগে গ্রস্ত হইয়া জীবন ত্যাগ করিল। ৭১ ৷
এইরূপে বিষের দ্বারাও ঐ ময়ূরের কিছুই গ্লানি হয় নাই। মহাজনের চিত্তের নিম লতা বিষকেও নির্বিষ করে। ৭২ ৷
রাগ একটি বিষ, মোহ একটি বিষ, ও বিদ্বেষ একটি মহাবিষ । বুদ্ধ ধৰ্ম্ম সঙ্ঘ ও সত্য এই কয়টিই পরমামৃত । ৭৩।
মোহরূপ মহাসাগর ঘোর বিষের স্বষ্টি করে; অনুরাগরূপ মহাসপ ঘোর বিষ স্বষ্টি করে ; এবং শক্রতারূপ বন ঘোর বিষ স্বষ্টি করে। এ ছাড় বিষম বিষের উৎপত্তি স্থান আর নাই। ৭৪ ৷
শ্রীগুপ্ত এইরূপ অন্যজন্মেও অধৰ্ম্মপরায়ণ হইয়া অগ্নিখদ৷ করিয়াছিল এবং এই অনুপমাই ইহার সহধৰ্ম্মিণী হইয়াছিল । ৭৫ ৷
ভগবান এই কথা বলিয়া করুণাদৃষ্টি দ্বারা ধৰ্ম্মশাসন-শ্রবণোন্মুখ শ্ৰীগুপ্তকে রজোগুণবর্জিত করিয়াছিলেন । ৭৬ ৷
অনন্তর শ্রীগুপ্ত জ্ঞানালোক প্রাপ্তির জন্য ত্ৰিবিধ শরণমাগ স্মরণ করিয়া বিমল স্মৃতি বশতঃ কুশল লাভ করিয়াছিলেন এবং ভগবানের সহিত পরিচয় হওয়ায় পুণ্য লাভ করিয়াছিলেন। মহাজনের দর্শনে মহাকল্যাণ ও প্রমোদমুখ হইয়া থাকে । ৭৭ ৷
ভগবান নিকাররূপ মহাপাপকারী শ্ৰীগুপ্তের অজ্ঞানমোহ দূর করিয়া তাহার প্রতি অনুগ্রহ বশতঃ কারুণ্য প্রকাশ করিয়াছিলেন। ভিক্ষুগণের সংসারক্ষয়ের জন্য এইরূপ নিবে রত বিষয়ে অনুশাসন করিয়াছিলেন । ইহা শ্রবণ করিলে ভিক্ষুগণের আর ভববন্ধন হয় না । ৭৮।

